
ᓯᑎᐱᕆ 2026 (ᑕᒻᒪᖅᓯᒪᔪᑦ: ᐊᑦᑑᕝᕙ 2026)  

2023 ᐊᒥᓲᓂᖏᓐᓂᒃ ᖃᓄᑎᒋ ᓇᓚᐅᑦᑖᕈᑎ ᐊᒻᒪ ᓂᕿᑦᓴᓯᐅᖅᐸᑦᑐᓂᒃ 

ᐅᖃᐅᔾᔪᐃᒋᐊᕈᑏᑦ ᕿᓚᓗᒐᐃᑦ ᖃᑯᖅᑕᐃᑦ ᓯᓚᑖᓂ ᐸᓐᓂᖅᑑᑉ ᑲᖏᖅᓱᐊᓗᐊᓂ 

 

ᕿᓚᓗᒐᐃᑦ ᖃᑯᖅᑕᐃᑦ (Delphinapterus leucas) 

ᑎᑎᖅᑐᒐᖅ 1. ᓄᓇᙳᐊᖅ ᓇᓗᓇᐃᔭᐃᔪᖅ ᐊᖅᑯᑎᒋᔭᐅᕙᑦᑑᓐᓂᒃ 

ᖃᐅᔨᓴᖅᑕᐅᓚᐅᖅᑑᓐᓂᒃ ᐊᕐᕌᒍᒥ 2023 ᐊᔾᔨᓕᐅᕆᕙᑦᑐᑎᒃ ᖃᐅᔨᓴᓚᐅᖅᑐᓂᒃ 

ᕿᓚᓗᒐᕐᓂᒃ ᖃᑯᖅᑕᓂᒃ ᓯᓚᑖᓂ ᐸᓐᓂᖅᑑᑉ ᑲᖏᖅᓱᐊᓗᐊᓂ. 

ᐃᓗᓕᖏᑦ 

ᒪᕐᕈᐃᖑᔪᑦ ᕿᓚᓗᒐᐃᑦ ᖃᑯᖅᑕᐃᑦ (Delphinapterus leucas) ᑲᑎᙵᓚᐅᖅᑐᑦ ᑕᐃᑲᓂ ᐊᐅᔭᐅᓚᐅᖅᑐᒥ ᓯᓚᑖᓂ ᐸᓐᓂᖅᑑᑉ 

ᑲᖏᖅᓱᐊᓗᐊᓂ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 2022), ᑭᓯᐊᓂ ᖃᖓᑕᓲᒃᑯᑦ ᖃᐅᔨᓴᐅᑎᓄᑦ ᓇᓗᓇᐃᖅᑕᐅᒍᓐᓇᓚᐅᖏᑦᑐᑦ. 

ᑕᐃᒪᐃᓐᓂᖏᓐᓄᑦ, ᑲᑐᔾᔨᓪᓗᑎᒃ ᐊᐅᓚᑎᓚᐅᖅᑐᑦ ᑲᑐᔾᔨᖃᑎᒌᖑᔪᑦ ᐊᐅᓚᑦᓯᒍᓐᓇᓚᐅᖅᑐᑦ ᕿᓚᓗᒐᕐᓂᒃ ᖃᑯᖅᑕᓂᒃ ᐸᓐᓂᖅᑑᑉ 

ᑲᖏᖅᓱᐊᓗᐊᓂ ᐆᒪᔪᐃᑦ ᑲᑎᙵᔪᑦ ᐊᑕᐅᓯᐊᓘᑎᓪᓗᒋᑦ. ᖃᖓᑕᓲᒃᑯᑦ ᖃᐅᔨᓴᐅᑎᐅᓚᐅᖅᑐᖅ ᕿᓚᓗᒐᕐᓂᒃ ᖃᑯᖅᑕᓂᒃ 

ᐸᓐᓂᖅᑑᑉ ᑲᖏᖅᓱᐊᓗᐊᓂ ᐱᓕᕆᐊᖑᓚᐅᖅᑐᖅ ᐋᒐᓯᒥ 2023 ᐃᓚᒋᔭᐅᓗᓂ ᐅᑭᐅᖅᑕᖅᑑᑉ ᖁᑦᓯᓐᓂᖓᓂ ᕿᓚᓗᒐᕐᓂᒃ 

ᑎᑳᒍᓕᓂᓪᓗ ᖃᐅᔨᓴᐅᑎᒧᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒥᑦ ᐊᐅᓚᑦᓯᔨᖏᑦ ᑐᑦᓯᕋᓚᐅᕐᒪᑕ ᐊᖑᒻᒪᑎᓯᒪᔪᓂᒃ 

ᐱᒍᒪᓪᓗᑎᒃ ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᒪᓕᑦᑕᐅᓗᑎᒃ ᐊᕐᕌᒍᒥ 2023 ᖃᖓᑕᓲᒃᑯᑦ ᖃᐅᔨᓴᐅᑎᐅᔪᑦ ᐊᒻᒪ 

ᑐᑭᓯᒋᐊᕈᑎᐅᔪᑦ ᐊᒥᓲᓂᖏᑦ ᕿᓚᓗᒐᐃᑦ ᑎᑳᒍᓖᑦ ᐊᐅᔭᖅᓯᐅᐸᑦᑐᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐃᓚᙵᓪᓗᐊᓛᕐᓂᖏᓐᓄᑦ 

ᐊᕐᕌᒍᐃᑦ 10 ᐃᓗᖏᓐᓂ ᑕᑯᓐᓇᙳᐊᒐᓕᐅᖅᐸᑦᑐᑎᒃ ᖃᓄᐃᒐᔭᕐᓂᖏᓐᓄᑦ ᐊᔾᔨᒌᖏᑦᑐᓂᒃ ᓂᕿᑦᓴᖅᓯᐅᕈᑎᓂᒃ. 

ᐃᖃᓗᓕᕆᓂᕐᒥᑦ ᐊᐅᓚᑦᓯᔨᖏᑦ ᑐᑦᓯᕋᓚᐅᕐᒪᑕ ᐅᑯᓂᖓ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᕙᑎᓕᕆᔨᖏᓐᓂᒃ ᐅᑯᓂᖓ 

1) ᐊᖑᒻᒪᑎᓯᒪᔪᓂᒃ ᓇᓚᐅᑦᑖᒐᐅᓯᒪᔪᓂᒃ ᐊᒥᓲᓂᖏᓐᓄᑦ ᖃᓄᑎᒋ ᖃᑯᖅᑕᐃᑦ ᕿᓚᓗᒐᐃᑦ ᐊᐅᔭᖅᓯᐅᐸᑦᑐᑦ ᓯᓚᑖᓂ ᐸᓐᓂᖅᑑᑉ 

ᑲᖏᖅᓱᐊᓗᐊᓂ 2) ᐅᖃᐅᔾᔪᐃᒋᐊᕈᑎᓂᒃ ᖃᓄᖅ ᑲᔪᓯᒍᓐᓇᕐᓂᖏᓐᓄᑦ ᖃᑯᖅᑕᐃᑦ ᕿᓚᓗᒐᐃᑦ ᓂᕿᑦᓴᖅᓯᐊᖑᕙᑦᑐᑦ 

ᖃᓄᐃᓪᓗᐊᕐᓂᖏᑦ ᒪᓕᑦᑐᒋᑦ ᐅᑯᐊ ᓇᓚᐅᑦᑖᖅᑕᐅᓯᒪᔪᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ, ᐊᒻᒪ 3) ᑐᑭᓯᒋᐊᕈᑎᐅᔪᓂᒃ ᐊᒥᓲᓂᖏᑦ 

ᖃᓄᑎᒋ ᐃᓚᙵᖅᓯᒪᓂᕆᑐᐃᓐᓇᕆᐊᓕᖏᑦ ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐱᑕᖃᕈᓐᓃᕈᓐᓇᕐᓂᖏᓐᓄᑦ 

ᐊᕐᕌᒍᓂ 10−ᓂ ᒪᓕᑦᑐᒋᑦ ᐊᔾᔨᒌᖏᑦᑐᑦ ᓂᕿᑦᓴᖅᓯᐅᕈᑎᐅᔪᑦ ᑕᑯᓐᓇᙳᐊᒐᓕᐊᖑᓚᐅᖅᑐᑦ (ᒪᑯᓅᓇ 0, 5, 10, 15, 25, ᐊᒻᒪ 

50%−ᖏᓐᓂᒃ ᐃᓚᙵᐅᑎᑐᐃᓐᓇᕆᐊᓕᓐᓂᒃ, ᐊᒻᒪ ᒪᓕᑦᑕᐅᒍᑎᒃ ᐊᑐᖅᑕᐅᕙᑦᑐᑦ ᖃᑦᓯᐅᓂᖏᓐᓂᒃ ᖃᑯᖅᑕᐃᑦ 

ᕿᓚᓗᒐᖅᑕᐅᒍᓐᓇᖅᑐᑦ 41−ᖏᓐᓃᑦᑐᑦ ᐊᕐᕌᒍᑕᒫᖅ). 



ᐅᑭᐅᖅᑕᖅᑐᒥ 

ᕿᓚᓗᒐᐃᑦ ᖃᑯᖅᑕᐃᑦ ᐊᒥᓲᓂᖏᑦ ᐊᒻᒪ ᓂᕿᑦᓴᓯᐅᖅᐸᑦᑐᓄᑦ 

ᐅᖃᐅᔾᔪᐃᒋᐊᕈᑎᐅᔪᑦ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ 

ᐅᓇ ᐊᕙᑎᓕᕆᓂᒃᑯᑦ ᐅᖃᐅᔾᔨᒋᐊᕐᓂᕐᒧᑦ ᐅᓂᒃᑳᓕᐊᖑᓚᐅᖅᑐᖅ ᐅᑯᓇᙵᑦ ᒫᑦᓯ 17-20, 2026 ᓄᓇᓕᖃᕐᕕᒻᒥᐅᑕᓄᑦ 

ᐱᓕᕆᖃᑎᒌᓄᑦ ᕿᒥᕐᕈᓂᐅᓚᐅᖅᑐᒥᒃ ᐱᓪᓗᒋᑦ ᐊᒥᓲᓂᖏᓐᓄᑦ ᓇᓚᐅᑦᑖᒐᐅᔪᒥᒃ ᐱᔭᐅᓚᐅᖅᑐᓂᒃ ᐅᑯᓇᙵᑦ 2023 

ᖁᑦᓯᓐᓂᖓᓂᑦ ᐅᑭᐅᖅᑕᖅᑑᑉ ᕿᓚᓗᒐᕐᓂᒃ ᑎᑳᒍᓕᕈᔪᓐᓂᒃ ᖃᐅᔨᓴᕐᓂᕐᒥᒃ ᐊᒻᒪ ᖃᑦᓯᐅᓂᖏᒍᑦ 

ᐊᑦᓯᓪᓕᑲᓐᓂᑐᐃᓐᓇᕆᐊᖃᕐᓂᖏᓐᓄᑦ ᖃᑯᖅᑕᐃᑦ ᕿᓚᓗᒐᐃᑦ (Delphinapterus leucas) ᐊᐅᔭᖅᐸᑦᑐᓂᒃ ᐸᓐᓂᖅᑑᑉ 

ᑲᖏᖅᓱᐊᓗᐊᓃᑉᐸᑦᑐᑦ. ᐃᓚᒍᑕᖏᑦ ᓴᖅᑭᖅᑎᑕᐅᔪᑦ ᑕᕝᕙᙵᑦ ᑲᑎᒪᓂᐅᔪᒥᑦ ᓴᖅᑭᔮᖅᑎᑕᐅᓂᐊᖅᑐᑦ ᐅᕙᓂ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᕙᑎᓕᕆᓂᒃᑯᑦ ᐅᖃᐅᔾᔨᒋᐊᕐᓂᕐᒧᑦ ᐊᑐᖅᑕᐅᓂᐊᖅᑐᖅ ᐊᑐᐃᓐᓇᐅᓕᕈᑎ. 

ᓇᓗᓇᐃᔭᖅᓯᒪᓂᖏᑦ 

• ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓃᑉᐸᑦᑐᑦ ᓂᕿᑦᓴᖅᓯᐊᖑᕙᒻᒪᑕ ᐊᖑᓇᓱᑦᑎᓄᑦ ᐱᓯᒪᔪᓂᒃ ᕼᐋᒻᒪᓚᖓᓂᒃ 

ᐸᓐᓂᖅᑑᑉ. ᐊᕐᕌᒍ 2002−ᒥᓂᒃ ᑰᑕᖓ ᖃᑦᓯᐅᓂᖏᓐᓄᑦ ᐊᖑᓇᓱᑦᑕᐅᒋᐊᖃᖅᐸᑦᑐᑦ ᐃᒪᓐᓇᐅᓯᒪᔪᑦ 41 ᐆᒪᔪᐃᑦ ᐊᕐᕌᒍ 

ᐊᑕᐅᓯᕐᒧᑦ. ᖃᐅᔨᓴᐅᑎᐅᓯᒪᔪᑦ ᐅᖃᓕᒫᒐᓕᐊᖑᕙᓚᐅᖅᑐᑦ ᐊᕐᕌᒍᓂ 2016 ᐊᒻᒪ 2019 ᓇᓗᓇᐃᖅᓯᓚᐅᖅᑐᑦ ᑕᒪᒃᑯᐊ 

ᓂᕿᑦᓴᖅᑖᕆᔭᐅᕙᑦᑐᑦ ᑲᔪᓯᔭᐅᔪᓐᓇᖏᓐᓂᖓᓄᑦ. 

• ᒪᕐᕈᐃᑦ ᐊᔾᔨᓕᐅᕈᑎᒃᑯᑦ ᖃᖓᑕᓲᓂᒃ ᖃᐅᔨᓴᐅᑎᐅᓚᐅᖅᑑᒃ ᓇᓚᐅᑦᑖᖅᑕᐅᒍᒪᓪᓗᑎᒃ ᖃᑯᖅᑕᐃᑦ ᕿᓚᓗᒐᐃᑦ 

ᐊᒥᓲᓂᕆᔭᖏᑦ ᐸᓐᓂᖅᑑᑉ ᑲᖏᖅᓱᐊᓗᐊᖓᓃᑉᐸᑦᑐᑦ ᖃᖓᑕᓲᕈᑎᐅᓚᐅᖅᑐᑦ ᐋᒐᓯᐅᑎᓪᓗᒍ 25−ᒥᒃ 29−ᒧᑦ, 2023. 

ᓇᓚᐅᑦᑖᖅᑕᐅᓯᒪᔪᑦ ᐊᒥᓲᓂᖏᓐᓄᑦ ᐱᓯᒪᔪᑦ ᒪᕐᕉᓐᓂᒃ 2023−ᒥ ᖃᐅᔨᓴᐅᑎᒥᓃᓐᓂᒃ ᐃᒪᓐᓇᐅᓚᐅᖅᑐᑦ 210 ᖃᑯᖅᑕᐃᑦ 

ᕿᓚᓗᒐᐃᑦ (95%−ᖏᒍᑦ CI [ᖁᓚᖏᔾᔪᑎᖃᖅᑐᑎᒃ] 90-500 [ᖃᓂᓛᓄᑦ 10−ᓄᑦ ᓈᓴᐅᑎᒍᑦ ᐃᓚᓕᐅᔾᔭᐅᓯᒪᓪᓗᑎᒃ]). 

• ᓇᓗᓇᐃᖅᑕᐅᒍᒪᓪᓗᓂ ᐊᑐᖅᑕᐅᓕᖅᐸᑦᑐᑦ ᐊᒥᓲᓂᕆᕙᑦᑕᖏᒍᑦ ᐆᑦᑑᑎᑦᓴᒥᒃ ᐱᓕᕆᔾᔪᑎᒍᑦ ᐋᖅᑭᑦᓯᓚᐅᖅᑐᑦ 

ᐱᖓᓲᔪᖅᑐᓅᖓᓪᓗᑎᒃ ᖃᐅᔨᓴᐅᑎᒍᑦ ᓇᓚᐅᑦᑖᖅᑕᐅᓯᒪᔪᑦ ᐱᓯᒪᔪᑦ ᐊᕐᕌᒍᓂᒃ 1990-2023 ᐊᒻᒪ ᐅᖃᐅᓯᖃᓚᐅᖅᑐᑎᒃ 

ᐊᕐᕌᒍᑕᒫᖅ ᓂᕿᑦᓴᕆᔭᐅᕙᓚᐅᕐᓂᖏᓐᓄᑦ ᐊᕐᕌᒍᓂ 1960-2025. 

• ᐆᑦᑑᑎᐅᔪᖅ ᓇᓚᐅᑦᑖᕈᑎᖃᓚᐅᖅᑐᑦ ᐊᕐᕌᒍᒥ 2026 ᐊᒥᓲᓂᖏᒍᑦ ᐃᒪᓐᓇᐅᓗᑎᒃ 250 ᖃᑯᖅᑕᐃᑦ ᕿᓚᓗᒐᐃᑦ 

(95%−ᖏᒍᑦ CI 1-900). ᑲᔪᓯᔭᐅᔪᓐᓇᓯᐊᖅᑐᑦ ᓂᕿᑦᓴᖅᓯᐅᕈᑎᒍᑦ ᐅᖃᐅᔾᔪᐃᔾᔪᑎᐅᔪᑦ ᒪᓕᑦᑕᐅᓯᒪᔪᑦ ᐅᑯᓇᙵᑦ 

ᐆᑦᑑᑎᐅᓯᒪᔪᓂᒃ ᖃᓄᑎᒋ ᐊᒥᓲᓂᕆᓕᖅᑕᖏᒍᑦ. 

• ᐱᓕᕆᔾᔪᑎᒍᑦ ᐆᑦᑑᑎᐅᓚᐅᖅᑐᖅ ᓇᓚᐅᑦᑖᕈᑎᖃᓚᐅᖅᑐᖅ ᓂᕿᑦᓴᖅᑖᖑᕙᑦᑐᑦ ᐊᒥᓲᓂᖏᑦ ᐃᒪᓐᓇᐅᓗᑎᒃ 0, 0, 1, 1, 2, 

ᐊᒻᒪ 4 ᕿᓚᓗᒐᐃᑦ ᐊᕐᕌᒍᑕᒫᒃᑯᑦ ᓴᖅᑮᒐᔭᖑᐊᖅᑐᑦ ᐃᒪᐃᓕᖓᔪᓂᒃ 0, 5, 10, 15, 25, ᐊᒻᒪ 50% ᐱᔭᐅᒐᔭᕐᓂᖏᓐᓄᑦ 

ᑭᖑᓕᕇᓪᓗᑎᑦ, ᐊᒥᓲᓂᖏᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᓱᓕ ᐊᑦᓯᓪᓕᕙᓪᓕᐊᓂᐊᖅᑐᑦ. 

• ᒫᓐᓇᒃᑯᑦ ᑰᑕᕆᔭᐅᔪᖅ ᐃᒪᓐᓇᐃᑦ 41 ᕿᓚᓗᒐᐃᑦ ᐱᔭᐅᕙᓐᓂᐊᕈᑎᒃ ᓱᓕ ᐊᕐᕌᒍᑕᒫᖅ, ᐆᑦᑑᑎᐅᔪᖅ ᓇᓚᐅᑦᑖᕈᑎᖃᓚᐅᖅᑐᑦ 

ᐃᒪᓐᓇᓂᒃ 100%−ᐅᓗᑎᒃ ᖃᑦᓰᓐᓇᕈᖅᓯᒪᒐᔭᕐᓂᖏᓐᓄᑦ ᐊᕐᕌᒍᐃᑦ ᖁᓖᑦ ᐃᓗᖏᓐᓂ ᐊᒻᒪ ᐃᒻᒪᖄ ᐱᑕᖃᕈᓐᓃᕐᓗᑎᒃ 

ᐸᓐᓂᖅᑑᑉ ᑲᖏᖅᓱᐊᓗᐊᓂ ᖃᑯᖅᑕᐃᑦ ᕿᓚᓗᒐᐃᑦ. 

• ᓇᓚᐅᑦᑖᖅᑕᐅᓯᒪᔪᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᑲᑎᑦᑐᒋᑦ ᓄᓈᖅᑕᐅᒍᓐᓇᖅᑐᑦ ᐆᒪᔪᖅᑕᐅᔪᑦ ᐃᒪᓐᓇᐅᔪᐃᓐᓈᒃ 0 

ᐊᑐᖅᑕᐅᓗᓂ ᐊᕐᕌᒍᒧᑦ 2026 ᐱᓕᕆᔾᔪᑎᒍᑦ ᓇᓚᐅᑦᑖᖅᑕᐅᓯᒪᓂᖏᑦ ᖃᓄᑎᒋ ᐊᒥᓲᓂᖏᓐᓄᑦ ᐊᒻᒪ ᐅᑎᕋᓱᐊᕈᑎᖏᑦ 

ᐃᒪᓐᓇᐅᓗᑎᒃ 0.1. 

ᐱᒋᐊᕐᓂᖓ 

ᖃᖓᑕᓲᒃᑯᑦ ᖃᐅᔨᓴᐅᑎᐅᓚᐅᖅᑐᑦ ᖃᑯᖅᑕᓂᒃ ᕿᓚᓗᒐᕐᓂᒃ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐊᑐᖅᑕᐅᓚᐅᖅᑐᖅ ᐋᒐᓯ 2023 

ᖃᐅᔨᓴᖅᑕᐅᓂᖓ ᐃᓚᔭᐅᓯᒪᓕᖅᑐᓂ ᓂᒋᐊᓄᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᒪᓕᑦᑐᒋᑦ ᐅᖃᐅᔾᔪᐃᔾᔪᑎᐅᓯᒪᔪᑦ ᐸᓐᓂᖅᑑᑉ 

ᐆᒪᔪᕐᓂᐊᑎᒃᑯᖏᓐᓄᑦ. ᐃᓚᒍᑎᐅᓗᑎᒃ ᐊᕐᕌᒍᒥ 2023 ᐊᒥᓲᓂᖏᒍᑦ ᓇᓚᐅᑦᑖᕈᑎᐅᓚᐅᖅᑐᑦ ᐊᒻᒪ ᐊᖑᒻᒪᑎᒋᐊᕈᑎᐅᔪᑦ 

ᓂᕿᖃᐅᑎᐅᕙᓐᓂᖏᓐᓄᑦ ᖃᓄᖅ ᓈᓴᐅᑎᒍᑦ, ᐊᒥᓲᓂᖏᓐᓄᑦ ᖃᓄᖅ ᐆᑦᑑᑎᓕᐅᓚᐅᖅᑐᑦ ᖃᖓᑕᓲᒃᑯᑦ ᖃᐅᔨᓴᐅᑎᒥᓂᐅᔪᑦ 

ᐃᓚᓕᐅᔾᔭᐅᓗᑎᒃ ᐊᕐᕌᒍᓂ (1982-2023) ᐊᒻᒪ ᐅᖃᐅᓯᐅᓯᒪᔪᑦ ᓂᕿᑦᓴᖅᓯᐅᕈᑎᐅᓯᒪᓂᖏᓐᓄᑦ ᐱᓕᕆᔾᔪᑎᒥᓂᐅᔪᑦ ᐊᕐᕌᒍᓂ 

(1951-2025) ᒪᓕᑦᑐᒋᑦ ᖃᐅᔨᓴᖅᑕᐅᓚᐅᖅᑐᑦ. ᐅᑯᐊ ᖃᐅᔨᔭᐅᓚᐅᖅᑐᑦ ᐊᕐᕌᒍᒥ 2023 ᖃᖓᑕᓲᓄᑦ ᖃᐅᔨᓴᖅᑎᓪᓗᒍ ᐊᒻᒪ 

ᑎᑎᕋᖅᓯᒪᔪᑦ ᐊᖑᒻᒪᑎᒋᐊᖅᑕᐅᓚᐅᖅᑐᑦ ᖃᑦᓯᐅᓕᕐᓂᖏᓐᓄᑦ ᐊᑐᓕᖁᔨᔾᔪᑎᓕᐅᕈᑎᐅᓚᐅᖅᑐᓂᒃ ᑲᔪᓯᔾᔪᑎᐅᔪᓐᓇᕋᔭᖅᑐᓂᒃ 

ᓂᕿᑦᓴᖅᓯᐅᓂᒃᑯᑦ. 

https://csas-scas.dfo-mpo.gc.ca/meetings-reunions?lang=en&page=0


ᐅᑭᐅᖅᑕᖅᑐᒥ 

ᕿᓚᓗᒐᐃᑦ ᖃᑯᖅᑕᐃᑦ ᐊᒥᓲᓂᖏᑦ ᐊᒻᒪ ᓂᕿᑦᓴᓯᐅᖅᐸᑦᑐᓄᑦ 

ᐅᖃᐅᔾᔪᐃᒋᐊᕈᑎᐅᔪᑦ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ 

ᖃᐅᔨᓴᐅᑎ 

2023 ᖃᐅᔨᓴᕐᓂᐅᓚᐅᖅᑐᖅ 

ᐊᔾᔨᓕᐅᕆᕙᑦᑐᑎᒃ ᖃᖓᑕᓲᓄᑦ ᖃᐅᔨᓴᓚᐅᖅᑐᑦ ᐋᒐᓯᒥ 25-29, 2023 (ᑎᑎᖅᑐᒐᖅ 1). ᖃᐅᔨᓴᖅᑕᐅᓚᐅᖅᑐᑦ 

ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑖᕈᑎᐅᔪᑦ ᐋᖅᑭᒋᐊᖅᑕᐅᓚᐅᖅᑐᑦ ᐊᖅᑲᐅᒪᔪᓂᒃ ᐆᒪᔪᓂᒃ ᐱᔾᔪᑎᖃᖅᑐᑎᒃ ᑕᑯᑦᓴᐅᕙᓚᐅᖏᑦᑐᓂᒃ 

ᐃᒪᐅᑉ ᖄᖓᒍᑦ, ᑕᐃᒎᓯᖃᖅᑐᓂᒃ ᐊᑐᐃᓐᓇᐅᓗᐊᖏᑦᑐᑦ. ᐊᑐᐃᓐᓇᐅᓗᐊᖏᑦᑐᑦ ᓇᓚᐅᑦᑖᖅᑕᐅᓯᒪᓚᐅᖅᑐᑦ ᐊᑐᖅᑕᐅᓗᑎᒃ 

ᐱᓕᕆᔾᔪᑎᒥᓂᐅᔪᑦ ᓄᐊᑕᐅᓯᒪᔪᑦ ᐱᖓᓱᐃᓂᒃ ᐊᕐᓇᕕᓐᓂᒃ ᖃᑯᖅᑕᓂᒃ ᕿᓚᓗᒐᕐᓂᒃ ᐅᔭᒥᑕᐅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ 

ᖃᐅᔨᓴᖅᑕᐅᔪᓂᒃ ᐃᓱᐃᑦᑐᕐᒥ ᔪᓚᐃᖓᓂ ᐊᕐᕌᒎᑉ 2006 (n = 1) ᐊᒻᒪ ᐋᒐᓯᖓᓂ 2007 (n = 2). ᖃᓄᑎᒋ ᓯᕿᙳᔭᑎᒍᑦ 

ᖃᑯᖅᑕᐃᑦ ᕿᓚᓗᒐᐃᑦ ᐃᒪᐅᑉ ᖄᖓᓃᓐᓂᕆᕙᑦᑕᖏᒍᑦ ᐃᓗᖏᓐᓂ 0-1 ᐊᒻᒪ 0-2 m ᖃᖓᓂᒃ ᑕᕝᕙᓴᐃᓐᓇᖅ ᐃᓱᒪᒋᔭᐅᕙᑦᑐᑎᒃ 

ᐊᑐᐃᓐᓇᐅᓗᐊᖏᑦᑐᑦ ᐃᒪᐃᓕᖓᓪᓗᑎᒃ 4.46 (CV [ᐊᔾᔨᒌᖏᔾᔪᑎᖃᖅᑐᑎᒃ ᐃᒪᓐᓇᓂᒃ] 0.20) ᐊᒻᒪ 2.06 (CV 0.20), ᒪᓕᑦᑐᒋᑦ 

ᓯᕗᓪᓕᐅᓚᐅᖅᑐᑦ. ᐅᑯᐊ 0-1 ᐊᒻᒪ 0-2 m−ᑎᒍᑦ ᐋᖅᑭᒋᐊᕈᑎᐅᔪᑦ ᐊᑐᖅᑕᐅᓚᐅᖅᑐᑦ ᕿᓚᓗᒐᕐᓄᑦ ᐃᒫᓃᓚᐅᖅᑐᓂᒃ 

ᐃᓱᖅᑐᓂ ᐊᒻᒪ ᓇᑭᖅᑐᓂ, ᒪᓕᑦᑐᒋᑦ ᓯᕗᓪᓕᐅᓚᐅᖅᑐᑦ. 

ᕿᓚᓗᒐᖅᓯᐊᓚᐅᖅᑐᑦ ᑭᓯᐊᓂ ᐃᓱᐃᑦᑐᕐᒥ. ᓇᓗᓇᐃᖅᓯᒪᓪᓗᑎᒃ ᖃᓄᐃᒍᑎᒥᓂᐅᔪᓂᒃ ᒪᕐᕉᓐᓂᒃ ᖃᐅᔨᓴᕐᓂᐅᓚᐅᖅᑑᓐᓂᒃ 

ᐃᓱᐃᑦᑐᕐᒥ ᓴᖅᑮᓚᐅᖅᑐᑦ ᓇᓚᐅᑦᑖᖅᑕᐅᓯᒪᔪᓂᒃ ᖃᓄᑎᒋ ᐊᒥᓲᓕᓚᐅᕐᓂᖏᓐᓄᑦ ᐃᒪᓐᓇᓂᒃ 210 (95% CI 90-500 

[ᖃᓂᓛᓅᖅᓯᒪᔪᑦ ᓈᓴᐅᑎᒍᑦ 10−ᓄᑦ]) ᕿᓚᓗᒐᐃᑦ ᐊᒻᒪ ᐊᑐᖅᑕᐅᓚᐅᖅᑐᑎᒃ ᓇᓗᓇᐃᕈᑎᐅᓗᑎᒃ ᖃᑦᓯᐅᓕᕐᓂᖏᓐᓄᑦ 

ᐱᓕᕆᔾᔪᑎᒧᑦ (ᓇᓗᓇᐃᔭᐃᑎ 1). 

ᓇᓗᓇᐃᔭᐃᑎ 1. ᑲᑎᑦᑐᒋᑦ ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑑᕈᑎᐅᓯᒪᔪᑦ ᐊᔾᔨᓕᐅᕈᑎᒃᑯᑦ ᖃᐅᔨᓴᐅᑎᒥᓂᕐᓂᒃ ᖃᖓᑕᓲᒃᑯᑦ ᐋᒐᓯ 25-29, 2023. 

ᖃᓄᐃᓕᖓᐸᓗᑉᐸᓐᓂᖏᓐᓄᑦ ᐃᓱᐃᑦᑐᕐᒥ ᖃᐅᔨᓴᐅᓚᐅᖅᑐᓂᒃ ᓇᓗᓇᐃᔭᖅᑕᐅᓚᐅᖅᑐᑦ ᐊᑐᖅᑕᐅᓗᑎᒃ ᐊᔾᔨᒌᖏᔾᔪᑎᐅᔪᑦ. 

ᖁᓕᕇᓂᒃ ᐅᓪᓗᖅᓯᐅᑎᒍᑦ ᖃᖓᑕᓚᐅᖅᑐᑦ ᓇᓚᐅᑦᑖᕈᑎᐅᔪᑦ CV (%) 95% CI 

ᐃᓱᐃᑦᑐᖅ ᐋᒐᓯ 25 316 20.0 – 

ᐃᓱᐃᑦᑐᖅ ᐋᒐᓯ 27 177 20.0 – 

ᐅᐊᓐᓇᖅ ᐋᒐᓯ 25 0 – – 

ᐅᐊᓐᓇᖅ ᐋᒐᓯ 28 0 – – 

ᑲᖏᓗ ᑲᖏᖅᑐᖅ ᐋᒐᓯ 25 0 – – 

ᑲᖏᓗ ᑲᖏᖅᑐᖅ ᐋᒐᓯ 27-28 0 – – 

ᐃᓘᓐᓇᖓᓂᒃ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ ᐋᒐᓯ 25-26-29 0 – – 

ᖃᐅᔨᓴᐅᑎᒍᑦ ᐊᑐᖅᑕᐅᒐᔪᑦᑐᑦ – 210 47.0 158-280 

ᖃᓄᑎᒋ ᐊᒥᓲᓂᖏᓐᓄᑦ ᐆᑦᑑᑎ 

ᖃᓄᑎᒋ ᐊᒥᓲᓂᖏᓐᓄᑦ ᐆᑦᑑᑎᐅᔪᖅ ᓈᒻᒪᑦᑐᖅ ᐱᖓᓲᔪᖅᑐᓂᒃ ᖃᖓᑕᓲᒃᑯᑦ ᖃᐅᔨᓴᐅᑎᓂᒃ ᐊᒻᒪ ᐅᖃᐅᓯᖃᓚᐅᖅᑐᑦ ᐊᕐᕌᒍᑕᒫᖅ 

ᓂᕿᑦᓴᖅᓯᐊᖑᕙᓐᓂᖏᓐᓄᑦ ᓇᓚᐅᑦᑖᖅᑕᐅᓯᒪᓗᑎᒃ ᐊᕐᕌᒍᒥ 2023 ᖃᓄᑎᒋ ᐊᒥᓲᓚᐅᕐᓂᖏᓐᓄᑦ ᐃᒪᓐᓇᐅᓗᑎᒃ 350 ᕿᓚᓗᒐᐃᑦ 

(95%−ᖏᒍᑦ CI 100-950 [ᖃᓂᓛᓅᖅᓯᒪᔪᑦ ᓈᓴᐅᑎᒍᑦ ᖁᓕᓄᑦ]), ᐊᒻᒪ ᐊᕐᕌᒍᒥ 2026 ᐊᒥᓲᓂᕆᓚᐅᖅᑕᖏᑦ 250 ᕿᓚᓗᒐᐃᑦ 

(95%−ᖏᒍᑦ CI 1-900). ᐆᑦᑑᑎᒃᑯᑦ ᓇᓚᐅᑦᑖᖅᑕᐅᓯᒪᓚᐅᖅᑐᑦ ᖃᓄᑎᒋ ᐊᒥᓲᓂᖏᒍᑦ ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ 

ᑲᖏᖅᓱᐊᓗᐊᓂ ᓄᖑᑉᐸᓪᓕᐊᓂᖏᓐᓄᑦ. 



ᐅᑭᐅᖅᑕᖅᑐᒥ 

ᕿᓚᓗᒐᐃᑦ ᖃᑯᖅᑕᐃᑦ ᐊᒥᓲᓂᖏᑦ ᐊᒻᒪ ᓂᕿᑦᓴᓯᐅᖅᐸᑦᑐᓄᑦ 

ᐅᖃᐅᔾᔪᐃᒋᐊᕈᑎᐅᔪᑦ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ 

ᑎᑎᖅᑐᒐᖅ 2. ᓇᓚᐅᑦᑖᖅᑕᐅᓯᒪᓂᖏᒍᑦ ᐊᓯᔾᔨᐅᑎᐅᓯᒪᔪᑦ ᖃᓄᑎᒋ ᐊᒥᓲᓂᖏᒍᑦ ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ 

ᕿᓚᓗᒐᐃᑦ ᓇᓗᓇᐃᖅᑕᐅᓚᐅᖅᑐᑦ ᐋᖅᑮᓚᐅᖅᑐᑎᒃ ᖃᓄᑎᒋ ᐊᒥᓲᓂᖏᓐᓄᑦ ᐆᑦᑑᑎᑦᓴᒥᒃ ᐊᒥᓲᓂᖏᓐᓄᑦ ᓇᓚᐅᑦᑖᕈᑎᑦᓴᓂᒃ ᐱᖓᓲᔪᖅᑐᓂᒃ 

ᖃᖓᑕᓲᒃᑯᑦ ᖃᐅᔨᓴᐅᑎᐅᓚᐅᖅᑐᓂᒃ ᖃᖓᑕᓲᒃᑯᑦ ᐊᕐᕌᒍᓂ ᐊᑯᓐᓂᖏᓐᓂ 1990-2023. ᑎᑎᑯᑖᑦᓯᒪᔪᑦ ᓇᓗᓇᐃᖅᓯᔪᑦ ᕿᑎᕋᖅᑐᓂᒃ 

ᓇᓚᐅᑦᑑᕈᑎᐅᔪᓂᒃ ᐊᒻᒪ ᑕᖅᓴᖃᖅᑐᑦ ᑭᒡᒐᖅᑐᐃᔪᑦ 95%−ᓂᒃ ᐱᔭᐅᔪᓐᓇᖅᑐᓂᒃ ᐅᖓᓯᒌᖃᑦᑕᕐᓂᖏᓐᓂᒃ. 2025 ᐅᖓᑖᓄᑦ ᓇᓗᓇᐃᖅᓯᔪᑦ 

ᓯᕗᓂᑦᓴᒥ ᖃᓄᑎᒋ ᐊᒥᓲᓂᖏᓐᓄᑦ ᓇᓚᐅᑦᑑᕈᑎᐅᔪᓂᒃ ᕿᓚᓗᒐᖅᑕᐅᕙᑦᑐᓂ 0-41 ᕿᓚᓗᒐᕐᓂᒃ ᐊᕐᕌᒍᑕᒫᑦ. 

ᐆᑦᑑᑎᒍᑦ ᓇᓚᐅᑦᑖᓚᐅᖅᑐᑦ ᓄᖑᑉᐸᓪᓕᐊᑐᐃᓐᓇᕆᐊᖃᕐᓂᖏᓐᓄᑦ ᐊᑦᑐᐊᔪᓂᒃ ᖃᖓᒃᑯᑦ ᐊᕐᕌᒍᓂ ᐱᔭᐅᕙᓐᓂᖏᓐᓄᑦ 

ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐊᕐᕌᒍᓂ ᖁᓕᓂ (ᓇᓗᓇᐃᔭᐃᑎ 2), ᐃᓱᒪᒋᓪᓗᒋᑦ ᐆᒪᔪᐃᑦ ᐱᔭᐅᕙᓐᓂᖏᓐᓄᑦ 

ᐊᒥᓲᑎᓪᓗᒋᑦ ᐊᕐᓇᐅᒍᑎ ᐊᖑᑎᐅᒍᑎᓪᓘᓐᓃᑦ ᐊᒻᒪ ᖃᓄᑎᒋ ᐊᕐᕌᒍᖃᕐᓂᖏᓐᓄᑦ ᐋᖅᑭᑦᓯᒪᑎᓪᓗᒋᑦ. ᐊᑐᖅᑕᐅᕙᑦᑐᖅ ᑰᑕᐅᔪᖅ 

ᖃᑦᓰᑦ ᐱᔭᐅᔭᕆᐊᖃᕐᓂᖏᓐᓄᑦ 41−ᖑᓗᑎᒃ ᐊᒻᒪ ᓇᓚᐅᑦᑖᖅᑕᐅᓯᒪᓗᑎᒃ ᐃᒪᐃᒐᔭᕐᓂᖏᓐᓄᑦ 100%−ᖏᑦ ᓄᖑᓯᒪᒐᔭᕐᓂᖏᓐᓄᑦ 

ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓃᑦᑐᑦ ᐊᕐᕌᒍᓂ ᖁᓕᓂ ᐊᒻᒪ ᐃᒻᒪᖄ ᓄᖑᑕᐅᑦᓯᐊᒻᒪᕆᓪᓗᑎᒃ. 



ᐅᑭᐅᖅᑕᖅᑐᒥ 

ᓇᓗᓇᐃᔭᐃᑎ 2. ᐳᓴᖏᑎᒍᑦ ᖃᓄᐃᒐᔭᕐᓂᖏᓐᓄᑦ (P) ᓄᖑᑉᐸᓪᓕᐊᓂᖏᒍᑦ ᖃᑯᖅᑕᐃᑦ ᕿᓚᓗᒐᐃᑦ ᐸᓐᓂᖅᑑᑉ ᑲᖏᖅᓱᐊᓗᐊᓃᑦᑐᑦ ᐊᕐᕌᒍᓂ 

10−ᓂ ᐊᔾᔨᒋᓂᖏᒃᑯᓂᐅᒃ ᐊᕐᕌᒍᒥ ᓄᓈᖅᑕᐅᓯᒪᔪᑦ ᐆᒪᔪᖅᑕᐅᓯᒪᔪᑦ. 

P (%) ᓄᓈᖅᑕᐅᓯᒪᔪᑦ ᐆᒪᔪᖅᑕᐅᓯᒪᔪᑦ 

ᓇᓚᐅᑦᑖᖅᑕᐅᓯᒪᔪᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ 

ᐆᑦᑑᑎᐅᔪᖅ ᐊᑲᐅᓂᖅᓴᒥᒃ ᓇᓚᐅᑦᑖᕈᑎᐅᓯᒪᔪᖅ ᒫᓐᓇᒃᑯᑦ ᖃᓄᑎᒋ ᐊᒥᓲᓂᖏᓐᓄᑦ ᓈᓴᐅᑎᒍᑦ ᓇᓚᐅᑦᑖᕈᑎᐅᔪᒥᒃ ᖃᐅᔨᓴᐅᑎᒥᒃ 

ᐱᓯᒪᔪᓂᒃ; ᑕᐃᒪᐃᓐᓂᖏᓐᓄᑦ, ᐋᖅᑭᓕᓚᐅᖅᑕᕗᑦ ᐅᑯᐊ ᓇᓚᐅᑦᑖᖅᑕᐅᓯᒪᔪᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ ᒪᓕᑦᑐᒋᑦ 

ᐆᑦᑑᑎᐅᓚᐅᖅᑐᑦ ᐱᓕᕆᔾᔪᑎᒍᑦ ᐊᕐᕌᒍᒥ 2026 ᓇᓚᐅᑦᑖᕈᑎᐅᓚᐅᖅᑐᖅ ᖃᓄᑎᒋ ᐊᒥᓲᓂᖏᓐᓄᑦ ᐊᑐᖅᑕᐅᒐᑎᒃ ᐊᕐᕌᒍᒥ 2023 

ᖃᖓᑕᓲᒃᑯᑦ ᖃᐅᔨᓴᐅᑎᒍᑦ ᓇᓚᐅᑦᑖᕈᑎᐅᓚᐅᖅᑐᒥᒃ. 

ᒪᓕᑦᑐᒋᑦ ᐊᕐᕌᒍᒥ 2026 ᐆᑦᑑᑎᒍᑦ ᓇᓚᐅᑦᑖᕈᑎᐅᓚᐅᖅᑐᑦ ᐃᒪᓐᓇᐃᑦ NMin (104), ᐊᑐᖅᑐᑎᒃ ᐅᑎᖅᐸᓪᓕᐊᓂᖏᓐᓄᑦ 

ᖃᓄᐃᒍᑎᐅᒐᔭᖅᑐᒥᒃ ᐃᒪᓐᓇᒃᑯᑦ 0.1 ᒪᓕᑦᑐᒋᑦ ᒪᓕᒐᐃᑦ ᐅᓗᕆᐊᓇᖅᑐᒦᓕᖅᑐᓄᑦ ᐆᒪᔪᐃᑦ ᐊᒥᓲᓂᖏᒍᑦ (ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ 2025), ᐊᒻᒪ ᐊᒥᓲᓛᖏᒍᑦ ᐱᕈᖅᐸᓪᓕᐊᒍᓐᓇᕐᓂᕈᑎᒃ ᖃᓄᑎᒋ (4%−ᓂᒃ ᐊᕐᕌᒍᑕᒫᖅ), ᓇᓚᐅᑦᑖᖅᑕᐅᓯᒪᔪᑦ 

ᓄᖑᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᑲᑎᑦᑐᒋᑦ ᓄᓈᖅᑕᐅᒍᓐᓇᖅᑐᑦ ᐆᒪᔪᖅᑕᐅᔪᑦ ᑕᒪᒃᑮ ᐃᒪᓐᓇᐃᓐᓇᐅᓚᐅᖅᑑᒃ 0. 

ᓇᑭᙶᕐᕕᖏᑦ ᓇᓗᓇᕈᑎᖃᕐᓂᐅᔪᑦ 

ᐸᓐᓂᖅᑑᑉ ᐆᒪᔪᕐᓂᐊᑎᒃᑯᖏᑦ ᖃᐅᔨᒪᖁᔨᓚᐅᖅᑐᑦ ᐊᒥᓲᓂᖏᑦ ᐊᒻᒪ ᓇᒧᑦ ᓯᐊᒻᒪᑦᓯᒪᓂᖏᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐸᓐᓂᖅᑑᑉ 

ᑲᖏᖅᓱᐊᓗᐊᓂᒃ ᐊᔾᔨᐅᓚᐅᖏᑦᑐᑦ ᐊᕐᕌᒎᒥ 2023 ᖃᐅᔨᓴᖅᑎᓪᓗᒋᑦ ᐊᒻᒪ ᑭᖑᓂᐊᒍᑦ ᖃᐅᔨᓴᕐᓂᖓᑦ ᐱᔭᕇᖅᑕᐅᓚᐅᖅᑎᓪᓗᒋᑦ. 

ᐱᔾᔪᑎᐅᔪᑦ ᑕᒪᒃᑯᓄᖓ ᖃᐅᔨᒪᔭᐅᖏᑦᑐᑦ ᐊᒻᒪ ᖃᖓᒃᑯᑦ ᐊᕐᕌᒍᐃᑦ ᐃᓗᖏᓐᓂ ᐊᔾᔨᒌᖏᔾᔪᑎᐅᔪᑦ ᐊᕙᑎᒍᑦ ᐱᔾᔪᑎᐅᕙᑦᑐᑦ 

ᐊᑐᓕᖅᑎᑦᓯᒍᑎᐅᒍᓐᓇᒥᒻᒪᑕ ᕿᓚᓗᒐᐃᑦ ᓇᒧᙵᕐᓂᕆᕙᑦᑕᖏᓐᓄᑦ ᐊᒻᒪ ᐱᐅᓯᕆᕙᑦᑕᖏᓐᓄᑦ. 

ᐊᑐᐃᓐᓇᐅᓂᖏᑦ ᑕᑯᑦᓴᐅᖏᑐᒃᑯᑦ ᐋᖅᑭᒋᐊᕈᑎᐅᔪᑦ ᐊᑐᖅᑕᐅᓚᐅᖅᑐᑦ ᐋᖅᑭᒋᐊᖁᑎᐅᓗᑎᒃ ᖃᐅᔨᓴᐅᑎᒍᑦ 

ᓇᓚᐅᑦᑖᒐᐅᓚᐅᖅᑐᓂᒃ ᐆᒪᔪᓄᑦ ᑕᑯᑦᓴᐅᖏᑦᑐᓂᒃ ᐱᐅᓂᖅᐹᖑᓯᒪᔪᑦ ᖃᓄᐃᓕᖓᓂᖏᓐᓄᑦ ᒫᓐᓇᐅᔪᖅ ᐊᑐᐃᓐᓇᐅᔪᓂᒃ 

ᖃᑯᖅᑕᓂᒃ ᕿᓚᓗᒐᓕᕆᔪᓂᒃ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ; ᑭᓯᐊᓂᓕ, ᐱᔭᐅᓯᒪᔪᑦ ᐱᖓᓱᐃᓐᓇᕐᓂᒃ ᐊᕐᓇᕕᐊᓂᒃ ᕿᓚᓗᒐᕐᓂᒃ 

ᐅᔭᒥᑕᐅᓯᒪᓚᐅᖅᑐᓂᒃ ᐊᕐᕌᒍᓂ 2006-2007. ᑕᒪᒃᑯᐊ ᐱᔾᔪᑎᐅᔪᑦ ᐊᑐᖅᑕᐅᓚᐅᖅᑐᑦ ᐃᓘᓐᓇᖏᓐᓄᑦ ᐅᓪᓗᖅᓯᐅᑎᒍᑦ 

ᐱᓕᕆᐊᖑᓚᐅᖅᑐᓂᒃ ᖃᖓᑕᓲᒃᑯᑦ ᖃᐅᔨᓴᐅᑎᒍᑦ ᓇᓚᐅᑦᑖᒐᐅᓚᐅᖅᑐᓄᑦ. ᕿᓚᓗᒐᕐᓂᒃ ᐊᖑᑎᕕᐊᓂᒃ ᐊᒻᒪ ᐊᕐᓇᖏᓐᓂᒃ ᐊᒻᒪ 

ᐊᔾᔨᒌᖏᑦᑐᓂᒃ ᐊᕐᕌᒍᖏᑎᒍᑦ ᓇᓗᓇᐃᔭᐃᑎᓂᒃ, ᐅᔭᒥᑕᐅᓯᒪᔪᓂᒃ ᑕᕝᕙᖓᑦᓴᐃᓐᓇᐅᖏᑦᑐᖅ ᐊᒻᒪ ᐅᓪᓗᖅᓯᐅᑎᒍᑦ 

ᐊᔾᔨᒌᖏᓪᓗᒋᑦ ᐊᑕᐅᓯᒃᑰᖅᑕᐅᓇᓱᐊᕐᓗᑎᒃ ᖃᐅᔨᓴᖅᑐᓄᑦ, ᐱᐅᓂᖅᓴᒃᑯᑦ ᑐᑭᓯᔭᐅᒃᑲᓐᓂᕋᔭᖅᑐᑦ ᕿᓚᓗᒐᐃᑦ ᐱᐅᓯᕆᕙᑦᑕᖏᑦ. 

ᐊᒥᓱᓂᒃ ᖃᐅᔨᓴᐅᑎᖃᕈᓐᓇᕈᑦᑕ ᐅᔭᒥᑕᐅᓯᒪᔪᓂᒃ ᕿᓚᓗᒐᕐᓂᒃ ᐱᐅᓯᕚᓪᓕᕋᔭᕐᒥᔪᑦ ᑐᑭᓯᓇᓱᐊᕈᑎᒋᔭᕗᑦ ᐊᔾᔨᒌᖏᑦᑐᓂᒃ 

ᐱᕙᒃᑯᑦᑕ ᐊᕙᑎᓃᖔᖅᑐᓂᒃ ᐊᒻᒪ ᓇᔪᒐᕆᕙᑦᑕᖏᓐᓂᒃ. 

ᓇᓗᓇᖅᑐᑦ ᖃᓄᐃᓕᖓᓂᖏᓐᓄᑦ ᐆᑦᑑᑎᒍᑦ ᓇᓚᐅᑦᑖᒐᐅᓯᒪᔪᑦ. ᐆᑦᑑᑎᐅᔪᖅ ᐃᓱᒪᒋᓪᓗᒋᑦ ᐆᒪᔪᐃᑦ ᐱᔭᐅᕙᓐᓂᖏᓐᓄᑦ 

ᐊᒥᓲᑎᓪᓗᒋᑦ ᐊᕐᓇᐅᒍᑎ ᐊᖑᑎᐅᒍᑎᓪᓘᓐᓃᑦ ᐊᒻᒪ ᖃᓄᑎᒋ ᐊᕐᕌᒍᖃᕐᓂᖏᓐᓄᑦ ᐋᖅᑭᑦᓯᒪᑎᓪᓗᒋᑦ, ᑭᓯᐊᓂᑦᑕᐅᖅ 



ᐅᑭᐅᖅᑕᖅᑐᒥ 

ᕿᓚᓗᒐᐃᑦ ᖃᑯᖅᑕᐃᑦ ᐊᒥᓲᓂᖏᑦ ᐊᒻᒪ ᓂᕿᑦᓴᓯᐅᖅᐸᑦᑐᓄᑦ 

ᐅᖃᐅᔾᔪᐃᒋᐊᕈᑎᐅᔪᑦ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ 

ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑐᑦ ᓂᕿᑦᓴᖅᑖᕆᔭᐅᕙᑦᑐᑦ ᐆᒪᔪᐃᑦ ᖃᓄᐃᓕᖓᕙᓐᓂᖏᓐᓄᑦ ᖃᐅᔨᓴᖅᑕᐅᒍᒪᓂᐊᕈᑎ ᑕᒪᓐᓇ 

ᐃᓱᒪᒋᔭᐅᔪᖅ. 

ᒫᓐᓇᐅᔪᖅ ᐊᑐᖅᑕᐅᕙᑦᑐᖅ ᐆᑦᑑᑎᐅᔪᖅ ᐱᓕᕆᔾᔪᑎᒍᑦ ᐱᖃᓯᐅᔾᔨᓯᒪᑐᐃᓐᓇᖅᑐᑦ ᓂᕿᑦᓴᖅᓯᐅᕈᑎᐅᕙᑦᑐᒥᓂᕐᓂᒃ ᑭᓯᐊᓂ 

ᐊᕐᕌᒍᒧᑦ 1960. ᓯᕗᓂᑦᑎᓐᓂ ᐱᓕᕆᐊᖑᒋᐊᖃᓛᖅᑐᑦ ᐆᑦᑑᑎᓕᐅᕋᔭᕐᓗᑎᒃ ᐱᓕᕆᔾᔪᑎᑦᓴᒥᒃ ᐱᖃᓯᐅᔾᔨᔪᒥᒃ 

ᐊᑐᖅᑕᐅᓯᒪᓂᖏᓐᓂᒃ ᐊᕝᕕᓂᐊᖅᐸᑎᓪᓗᒋᑦ, ᐱᓗᐊᖅᑐᒥ ᑐᑭᓯᔭᐅᒃᑲᓐᓂᕆᐊᖃᕈᑎᒃ ᖃᓄᑎᒋ ᐱᔭᐅᔪᓐᓇᕋᔭᕐᓂᖏᓐᓄᑦ 

ᐱᓕᕆᔾᔪᑎᖃᕆᐊᖃᕐᓂᕈᑎᒃ (ᓲᕐᓗ, ᑭᓪᓕᖃᐅᑎᑦᓴᒥᒃ ᖃᓄᖅ ᐋᖅᑭᒋᐊᖃᕐᓂᕈᑎ ᓈᓴᐅᑎᒍᑦ). 

ᐃᓚᓕᐅᔾᔭᐅᓯᒪᓪᓗᑎᒃ ᐸᓐᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᕐᓄᑦ, ᕿᓚᓗᒐᐃᑦ ᖃᐅᔨᒪᔭᐅᔪᑦ ᐱᓯᒪᓂᖏᓐᓂᒃ ᐅᐊᓐᓇᖓᓂᒃ ᕼᐊᑦᓴᓐ 

ᐸᐃ ᐃᒪᖓᓂᒃ ᐊᐅᔭᓲᖑᓂᖏᓐᓄᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ. ᓂᐅᕐᕈᐊᖑᒻᒪᖔᑕ ᐅᕝᕙᓘᓐᓃᑦ ᑕᒫᓃᖏᓐᓇᕐᒪᖔᑕ 

ᖃᐅᔨᒪᔭᐅᖏᑦᑐᑦ. ᐊᓯᖏᑦ ᐆᑦᑑᑎᑦᓴᐃᑦ ᑕᒪᒃᑯᓇᙵᑦ ᕿᓚᓗᒐᕐᓂᒃ ᐱᔭᐅᓯᒪᔪᓂᒃ ᐸᓐᓂᖅᑑᑉ ᑲᖏᖅᓱᐊᓗᐊᓂ 

(ᓂᕿᑦᓴᖅᓯᐊᖑᓪᓗᑎᒃ ᐅᕝᕙᓘᓐᓃᑦ ᐊᓯᐊᒍᑦ ᑐᖁᓐᓇᖏᑦᑐᒃᑯᑦ ᐱᔾᔪᑎᖃᕐᓗᑎᒃ) ᐃᑲᔫᑎᐅᔪᓐᓇᒻᒪᕆᒃᑲᔭᖅᑐᑦ ᖃᐅᔨᓴᐅᑎᒃᑯᑦ 

ᐊᑐᖅᑕᐅᓗᑎᒃ ᖃᖓᒃᑯᑦ ᐊᒻᒪ ᓇᒥ ᓯᐊᒻᒪᑦᓯᒪᓂᒥᓂᖏᑦ. ᒪᕐᕈᐃᖑᔪᑦ ᑲᑎᙵᖏᑦᑐᑦ ᐆᒪᔪᑎᒍᑦ ᓇᓗᓇᐃᖅᑕᐅᓗᐊᕈᓐᓇᖏᑦᑐᑦ 

ᑕᑯᑦᓴᒃᑯᑦ ᖃᐅᔨᓴᖅᑕᐅᑎᓪᓗᒋᑦ, ᐊᒻᒪ ᑕᐃᒪᐃᓐᓂᖏᓐᓄᑦ ᑲᑎᙵᔪᓂᒃ ᐆᒪᔪᓂᒃ ᐆᑦᑑᑎᐅᔪᖅ ᐱᓕᕆᔾᔪᑎ ᓇᓗᓇᐃᔭᐃᓯᒪᔪᑦ 

ᖃᓄᐃᔾᔪᓯᖏᓐᓂᒃ ᖃᑯᖅᑕᐃᑦ ᕿᓚᓗᒐᐃᑦ ᐊᐅᔭᒃᑯᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐃᒪᖏᓐᓃᕋᔭᖅᐸᑦᑐᑦ. 

ᐋᕐᓗᐃᑦ ᑕᑯᔭᐅᖃᑦᑕᖅᓯᒪᔪᑦ ᖃᐅᑕᒫᑦ ᐸᓐᓂᖅᑑᑉ ᑲᖏᖅᓱᐊᓗᐊᓂ ᐊᐅᔭᒃᑯᑦ ᐊᒻᒪ ᖃᓄᖅ ᐊᑦᑐᐃᓯᒪᓂᖏᓐᓄᑦ ᖃᑯᖅᑕᓂᒃ 

ᕿᓚᓗᒐᕐᓂᒃ ᐸᓐᓂᖅᑑᑉ ᑲᖏᖅᓱᐊᓗᐊᓂ ᒫᓐᓇᒃᑯᑦ ᖃᐅᔨᒪᔭᐅᖏᑦᑐᖅ. 

ᐊᒥᓱᐊᓘᖏᑦᑐᑦ ᑭᒍᑎᓕᐅᔪᑦ ᐃᒪᕐᒥᐅᑕᐃᑦ ᖃᐅᔨᒪᔮᖑᔪᑦ ᐅᑎᑦᑕᐅᑎᒋᔪᓐᓇᖏᒻᒪᑕ ᐱᐅᓯᖏᓐᓄᑦ, ᓂᕿᒋᕙᑦᑕᖏᑦ ᐊᓯᖏᓐᓄᑦ 

ᐱᔭᐅᕙᖏᒃᑲᓗᐊᕐᒪᑕ. ᐊᒥᓲᔪᑦ ᐱᔾᔪᑎᐅᒍᓐᓇᖅᑐᑦ ᐅᑎᑦᑕᐅᑎᒋᔪᓐᓇᖏᔾᔪᑎᒋᕙᑦᑕᖏᓐᓂᒃ ᐱᐅᓯᖏᓐᓄᑦ ᐊᒻᒪ ᑕᒪᒃᑯᐊ 

ᐊᑦᑐᐃᔾᔪᑎᐅᕙᑦᑐᑦ ᑐᑭᓯᒪᔭᐅᑦᓯᐊᖏᑦᑐᑦ ᒫᓐᓇᒧᑦ. 

ᐃᓱᖏᑦ ᐃᓱᒪᒋᔭᐅᔪᑦ ᐊᒻᒪ ᐅᖃᐅᔾᔪᐃᒋᐊᕈᑏᑦ 

ᑕᒪᒃᑮᒃ ᖃᐅᔨᓴᐅᑎ ᐊᒻᒪ ᐆᑦᑑᑎᐅᓯᒪᔪᖅ ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑖᕈᑎᐅᔪᑦ ᐃᓱᒪᓕᐅᕆᔪᑦ ᐅᑯᐊ ᐆᒪᔫᓚᐅᖅᑐᑦ 

ᓄᖑᓯᒪᓕᕐᓂᖏᓐᓄᑦ. ᐆᑦᑑᑎᐅᓯᒪᔪᒃᑯᑦ ᓇᓚᐅᑦᑖᖅᓯᒪᓚᐅᖅᑐᑦ ᓂᕿᑦᓴᒥᓂᐅᓂᖏᓐᓄᑦ ᐃᒪᓐᓇᐃᑦ 0, 0, 1, 1, 2, 4, ᐊᒻᒪ 41 

ᕿᓚᓗᒐᐃᑦ ᐊᕐᕌᒍ ᐊᑐᓂ ᐃᒪᐃᒐᔭᕐᓂᖏᓐᓄᑦ 0, 5, 10, 15, 25, 50, ᐊᒻᒪ 100%−ᑎᒍᑦ ᓄᖑᑉᐸᓪᓕᐊᒐᔭᕐᓂᖏᓐᓄᑦ, ᒪᓕᑦᑐᒋᑦ 

ᓯᕗᓪᓕᕐᓂᒃ, ᕿᓚᓗᒐᐃᑦ ᐊᒥᓲᓂᖏᒍᑦ ᐊᕐᕌᒍᓂ ᖁᓕᓂ. ᓇᓚᐅᑦᑖᖅᑕᐅᓯᒪᔪᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᑲᑎᑦᑐᒋᑦ 

ᓄᓈᖅᑕᐅᒍᓐᓇᖅᑐᑦ ᐆᒪᔪᖅᑕᐅᔪᑦ 0−ᖑᓪᓗᒋᑦ ᐋᖅᑭᑦᑕᐅᓚᐅᖅᑐᑦ ᐆᑦᑑᑎᒥᒃ ᐱᓕᕆᔾᔪᑎᒥᒃ ᐊᕐᕌᒍᒥ 2026 ᖃᓄᑎᒋ 

ᐊᒥᓲᓂᖏᓐᓂᒃ. 

ᑎᑎᕋᖅᑕᐅᓯᒪᔪᑦ ᑲᑎᒪᓂᕐᒧᑦ ᐃᓚᒋᔭᐅᖃᑕᐅᔪᑦ 

ᐊᑎᖓ ᑲᑐᔾᔨᖃᑎᒌᖑᔪᖅ/ᐱᓕᕆᕝᕕᒃ ᐊᑦᑐᐊᕕᖓ 

David Yurkowski (Chair) ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐅᑭᐅᖅᑕᖅᑐᒥ 

Steve Ferguson ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐅᑭᐅᖅᑕᖅᑐᒥ 

Marianne Marcoux ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐅᑭᐅᖅᑕᖅᑐᒥ 

Cortney Watt ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐅᑭᐅᖅᑕᖅᑐᒥ 

Justine Hudson ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐅᑭᐅᖅᑕᖅᑐᒥ 

Caroline Sauve ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᑯᐸᐃᒃ ᓄᓇᓕᖃᕐᕕᐊᓂ 

Elise Keppel ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐊᕙᑎᓕᕆᔨᖏᑦ, ᐸᓯᕕᒃ ᓄᓇᓕᖃᕐᕕᐊᓂ 

Brooke Biddlecombe ᓯᓚᑦᑐᓴᕐᕕᔾᔪᐊᕐᕕᐊ ᐃᐅᓪᐴᑕ 



ᐅᑭᐅᖅᑕᖅᑐᒥ 

ᕿᓚᓗᒐᐃᑦ ᖃᑯᖅᑕᐃᑦ ᐊᒥᓲᓂᖏᑦ ᐊᒻᒪ ᓂᕿᑦᓴᓯᐅᖅᐸᑦᑐᓄᑦ 

ᐅᖃᐅᔾᔪᐃᒋᐊᕈᑎᐅᔪᑦ ᐸᓐᓂᖅᑑᑉ ᑲᖏᖅᓱᐊᓗᐊᓂᒃ 
 

7 

ᐊᑎᖓ ᑲᑐᔾᔨᖃᑎᒌᖑᔪᖅ/ᐱᓕᕆᕝᕕᒃ ᐊᑦᑐᐊᕕᖓ 

Jason Harasimo1 ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

Rod Hobbs (ᓄᖅᑲᖓᓕᖅᑐᖅ ᐃᓐᓇᐅᓂᕐᒧᑦ ᐅᑯᓇᙵᑦ NAMMCO ᐊᒻᒪ NOAA, Alaska Fisheries 

Center National Marine Fisheries) 

Bill Koski (ᓄᖅᑲᖓᓕᖅᑐᖅ ᐃᓐᓇᐅᓂᕐᒧᑦ ᐅᑯᓇᙵᑦ ᐊᕙᑎᒥᒃ ᖃᐅᔨᓴᖅᑎᐅᔪᓂᒃ LGL Limited – 

Environmental Research Associates) 

David Lee ᓄᓇᕗᑦ ᑐᙵᕕᒃᑯᑦ 

Patt Hall ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒥᑦ ᐊᐅᓚᑦᓯᔨᖏᑦ, ᐅᑭᐅᖅᑕᖅᑐᒥ 

Michelle Wetton-Salo ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒥᑦ ᐊᐅᓚᑦᓯᔨᖏᑦ, ᐅᑭᐅᖅᑕᖅᑐᒥ 

Richard DiRocco ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒥᑦ ᐊᐅᓚᑦᓯᔨᖏᑦ, ᐅᑭᐅᖅᑕᖅᑐᒥ 

Kaytlin Cooper ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐆᒪᔪᐃᑦ ᐊᑦᑕᕐᓇᖅᑐᒦᑦᑐᑦ, ᐅᑭᐅᖅᑕᖅᑐᒥ 

David Boguski ᑲᓇᑕᒥ ᐊᕙᑎᓕᕆᓂᒃᑯᑦ ᐅᖃᐅᔾᔨᒋᐊᖅᑏᑦ ᐃᖅᑲᓇᐃᔭᕐᕕᖓᑦ – ᐅᑭᐅᖅᑕᖅᑐᒥ 

Melanie Toyne ᑲᓇᑕᒥ ᐊᕙᑎᓕᕆᓂᒃᑯᑦ ᐅᖃᐅᔾᔨᒋᐊᖅᑏᑦ ᐃᖅᑲᓇᐃᔭᕐᕕᖓᑦ – ᐅᑭᐅᖅᑕᖅᑐᒥ 

ᐱᓕᕆᔾᔪᑕᐅᔪᓐᓇᖅᑐᑦ ᑐᓴᐅᒪᔾᔪᑎᑦᓴᑦ 

DFO. 2025. Revised Atlantic Seal Management Strategy. DFO Can. Sci. Advis. Sec. Sci. Advis. Rep. 

2025/005. 

 

 
1 ᑕᒻᒪᖅᓯᒪᔪᑦ ᐊᑦᑑᕝᕙ 2026: ᐃᓚᐅᖃᑕᐅᔪᑦ ᐃᓕᓴᕆᔭᐅᓂᖏᑦ Jason Harasimo. 

